
《牧誓》“牝鸡之晨”古文说
近读蒙文通《经学抉原》一书，知廖井研古文说者，据故载记为说也。《牧誓》武王曰：“古人有言曰：‘牝鸡无晨，牝鸡之晨，惟家之索’。今商王受惟妇言是用，昬弃厥肆祀，弗荅。”此武王就妲己惑纣之事而言也。

按殷虚卜辞，中有多帚
，例以多臣、多马、多亚、多箙、多射（卫）、多犬、多尹、多卜、多工
、多田亚
等称谓，当亦职官之名。卜辞之帚，郭沫若
、张政烺
皆已言之，乃殷王妃嫔。然帚者如好，或莅祀
，或征伐
，已逾《周礼》女官所掌。

按蒙文通《周秦民族与思想》，引《韩非子》“内储说上”子贡问仲尼殷法刑弃灰于街者一章，以证商君“弃灰于道者被刑”乃是殷法
。其说甚允，是知商君变法，非尽为创制也。

又蒙氏引《商君书》“兵守篇”，其三军之一为“壮女”，又一为“男女之老弱者”
。陈群奏言，以为秦违古法，非先王之令典
。陈说若以卜辞準之，则知其亦据一时令典为言。复知商君以女子为军者，是亦殷故事之仿佛。《牧誓》“牝鸡之晨，惟家之索”，此武王以古谚比论殷之末世，不能及于妇好之辈。此“牝鸡之晨”古文说也。

